
Апстракт 

Во трудот е опишан учителскиот и реоволуционерен лик на Гоце Делчев, и неговите 

просветни педагошки идеи и иновации кои имаат карактер на длабоки хумани 

вредности.Како и визии за идните генерации.Тој беше изразит пример на учител 

револуционер во чија личност биле споени две благородни функции и на таков начин ќе 

стане најверен толкувач на историските интереси на својот народ. Идеите и мислите на Гоце 

извираа од условите и потребите на македонскиот народ од неговото ослободително 

дело.Тој со неговите истомисленици станал основоположник на едно ново самостојно 

педагошко училиште на – револуционерната педагогија. Резултатите постигнати во 

педагогијата биле значајни не само со својата дидактичка вредност туки и даде голем 

придонес за нашето педагошко и културно богатство. Со овие свои универзални визии кои 

и денеска се наша современа реалност Делчев се вбројува во големите наши, европски 

хуманисти во неговото и наше време. 

   Gotse Delchev - teacher and revolutionary in Shtip 

 

Abstract 

The paper describes the teacher and revolutionary character of Gotse Delchev, and his educational 

pedagogical ideas and innovations that have the character of deep human values. As well as visions 

for future generations. He was a distinct example of a revolutionary teacher whose personality 

combined two noble functions and in such a way he will become the most faithful interpreter of 

the historical interests of his people. Gotse's ideas and thoughts stemmed from the conditions and 

needs of the Macedonian people from his liberating work. He and his like-minded people became 

the founders of a new independent pedagogical school of revolutionary pedagogy. The results 

achieved in pedagogy were significant not only for their didactic value, but also made a great 

contribution to our pedagogical and cultural wealth. With his universal visions, which are still our 

contemporary reality today, Delchev is counted among the great European humanists of his time 

and ours. 

При крајот на 19-от век биле создадени сите услови за организирана и револуционерна 

борба за национално и социјално ослободување на македонскиот народ.Во оваа 

револуционерна борба видно и значајно место со своја активност имал и градот Штип кој 

ги ставил сите тогашни  расположливи револуционерни средства во служна на 

револуцијата. Веќе во втората половина на истиот век економскиот развој на градот е тесно 

поврзан со општествено политичките движења и промени во турската држава. Стопанската 

и трговска дејност во градот Штип и создавање на богат трговски и занаетчиски слој помеѓу 

населението ќе овозможи да се создадат сите услови за организирање на политичко 

економска и просветна дејност во градот Штип. 

Овој богат трговски и занаетчиски живот овозможил да се развие младата штипска 

буржуазија која започнала да го менува просветно-културниот и духовен живот,а колку 

повеќе економски јакнела толку повеќе и национално се осознавала.Трговците и 

занаетчиите заедно со учителите и свештенството ќе бидат носители на најпрогресивните 

идеи за слобода на македонскиот народ. Во оваа време Ново Село  особено се дефинирало 

како силен економски фактор.Токму затоа ова место станало центар на сите 

револуционерни и  духовни бранувања во Штип и штипско. Ново село остава впечаток и по 

неговата специфична архитектура се издвојуват две зданија. Успението на „Св.Богородица„ 

се издвојува. Во скривницата во пазувите на ова здание се криелт токму и учителот и 

револуционер Делчев. И,училиштето во кое учителствувал. 

Токму во овој период во Штип учителствувале плејада македонски учители и 

револуционери. Груев,Петров,Делчев,Делииванов,Лазаров и други. Овие „учители на 

просветното дело му дале нова револуционерна, национално-ослободителна содржина и 

карактер.Во нивната личност и работа се соединл учителскиот позив и револуционерната 

работа како нов квалитет во севкупното движење на македонскиот народ“.1 

Друга околност што ќе придонесе за револуционерната слава на Штип на почетокот од 

формирањето и дејствувањето на Организацијата и организираното револуционерно 

движење е средбата и заедничката работа на двајцата великани на македонското 

национално движење Даме Груев и Гоце Делчев. Нивното заедничкото учителствување 

освен за нивното лично зближување ги продлабочило и нивното револуционерно 

дејствување.Гоце сакал да размени мислења,идеи, со човекот со кој учителствувал во Штип. 

По неколку месеци токму тие ќе бидат главните столбови на македонското револуционерно 

движење. По„нивно раководство Штип стана опитно поле за револуциоенрната 

педагодија.Во неделното училиште што тие го отворија се одржуваа тајни собири на 

групите чии десетари не се познаава меѓусебе и во кои се држеа беседи и се читаа весници 

и револуционерна литература со примери на агитаторски теми (ослободувањето на 

Италија,Мацини,Гарибалди,Американската револуција).Со театарско поставување на 

пиеси од типот на „Иванко“ со кој Груев, Делчев и другите учители настапувале како 

актери.“2 

                                                           
1 Љубен Лапе,Спомени за Даме Груев:по повод 100 години од неговото раѓање (Скопје,1971) 
2 Христо Силјанов,Ослободителните борби на Македонија (Скопје,2003) 



Во почетокот на ноември 1894 година Делчев ја започна својата работа во Новоселското 

двокласно училиште, а Туше Делииванов во штипското третокласно училиште „Св.Кирил 

и Методиј“. 

Педагошкото дело на Гоце во Штип како учител на својот народ се совпаѓа во времето кога 

социјалните и училишните услови за работа во Македонија биле специфични.Требало  да се 

тргне од заостанатоста и неписменоста кон просветата и преродбата. Како учител го засакал 

позивот и го сватил мошне сериозно и одговорно. Посветувајќи се целосно на просветно 

педагошката и воспитно образовната работа со учениците. Формите што ги применувал  во 

наставата овозможиле да стае ценет и почитуван учител не само кај учениците туку и од 

граѓаните на Штип и од средината во која работел.Просветната и педагошка работа не била 

само една епизодна професионална обврска,туку и долг кон позивот и поширока 

посеопфатна и содржајна функција во служба на делото на револуцијата и слобода на својот 

народ. 

Неговата учителска дејност и активност има масовна и широка педагошка работа.Гоце имал 

изразено такви педагошки идеи и концепции кои имале една реална просветна култура  што 

одговарала на времето и средината во кој работел и творел. Тој бил изразит пример на 

учител и револуционер,во чија личност биле споени две благородни функции и на тој начин 

станал најверен толкувач на историските интереси на својот народ.Заедно со своите 

истомисленици станал основоположник на едно ново самостојно педагошко училиште на 

револуционерната педагогија. Неговите педагошки идеи и иновации имаат карактер на 

хумани и длабоко морални вредности и пораки за понатамошните генерации во 

Македонија. Од сеќавањата на учениците на Гоце од Штип дека тој бил голем хуманист  

може да се согледа неговиот пристап,современ за времето во кое учителствувал. Па така,тој 

ги отфрлил физичките казни како средство во воспитувањето,бидејќи сметал дека 

физичката казна треба да биде заменета со убедувачки зборови затоа што таа е понижувачка 

за личноста на ученикот.Гоце темелно се подготвувал за часовите и секоја активност ја 

планирал,анализирал нагледно  ги објаснувал извлекувајќи заклучоци и поуки.На неговите 

часови активно била вклучена практичната и физичка работа.Тој зборувал со учениците  

дека Македонија мора да има здрава младина и подготвена за идните револуционерни 

подготовки.Во “Новоселското училиште Делчев предаваше повеќе предмети.Од зачуваните 

свидетелства се гледа дека предавал:француски јазик,математика,географија и пррдна 

историја.Во неговиот стан имало купишта ученички цртежи, вежби по 

сметање,конуси,топки,кругови, и слично. Геометријата и францускиот јазик му лежеле на 

срце.Францускиот јазик го знаел добро и го говорел течно.Исто така и турскиот.“3 

Во својата наставничка работа Гоце Делчев во Штип посветил големо внимание и кон 

образованието и воспитувањето на возрасните. За таа цел било отворено вечерно и неделно 

училиште. Покрај наставните предмети тајно се читале весници и револуционерна 

литература, бидејќи револуцијата бара свесни образовни луѓе.Во јуни 1896 година кога се 

издавале ученичките свидетелства,чии главен учител бил Делчев,тој заминал од Штип во 

Банско( Р.Бугарија) како учител. 

За време на учителствувањето на Делчев во Штип бил убиен чиракот Доне Јосков од страна 

на Сулејман Бег.Неговото убиство Гоце го примил со голема болка и затоа пред 

насобраниот народ одржал говор во кој го искажал гневот и револтот против турската 

власт.Поради овој настан тој бил затворен. Кајмакамот му се обратил со следните 

зборови:„Даскале имаме сознание дека токму ти ја поттикнуваш рајата на бунт против 

                                                           
3 Благоја Цветковски,Просветно-педагошката работа и преддавачкиот лик на Гоце Делчев.(Скопје,1973) 



нашата власт“.Оттогаш тој бил постојано следен од турската полиција.Познатиот 

македонски револуционер Славејко Арсов4 како сведок на овие настани изјавил дека Гоце 

и неговите другари учители биле иницијатори на овие демонстрации. Делчев неколку пати 

бил и на сослушување во Скопје. 

По заминувањето на Туше Деливанов од Штип, Делчев во 1895 година бил назначен за 

главен директор на штипските училишта. По својата функција бил главен инспектор на 

училиштата во штипската околија.Ослободен од секој дневната настава и како инспектор 

имал повеќе време и моќности да се посвети на револуционерната работа често 

обиколувајќи ги селата во Штип и штипско и градовите во Источна Македонија.Уште во 

првите денови по пристигнувањето во Штип го свтрел вниманието кон селаните.Тоа што е 

карактеристично за Штип од овој период не е само брзо ширење на организацијата во градот 

туку и нејзино ширење во селата. Малку„5 беа градовите во кој што немаше револуционерни 

комитети.Макар и од неколку члена,при крајот на 1894 година. Но, многу малку беа селата 

во Македонија кои до почетокот на 1895 година беа вклучени во Организацијата. Исклучок 

во тоа прави Штипско“. Од овој момент Штип се претворил во центар од кој брзо и 

системски се ширела мрежата на Организацијата во цела околија и пошироко.Никогаш во 

Македонија во овој период не биле постигнати такви успеси во ширењето на 

Организацијата какви што биле постигнати во овој регион.Во ширењето на мрежата голем 

поттик Организацијата добила со влегувањето на Гоце Делчев во ноември 1894 година. Во 

овој период Организацијата почнала да се масовизира опфаќајќи го не само градското 

население, туку и селското, кое масовно се приклучувало на движењето. Со што се 

изменила социјалната структура на Организацијата,во која што почнал да доминира 

селскиот елемент.Гоце Делчев дал голем прилог во оваа насока.“6 

Тој на луѓето им пристапувал смело,отворено со доверба.Во Штип Гоце почнал да ја 

зајакнува Организацијата создавајќи успешна мрежа на соработници.Пренесувањето на 

оружје,воени материјали,писма и револуционерна литература се изведувала на различни 

начини.Сетотоа било организирани преку специјални канали,односно преку курирска 

служба во која Организацијата имала доверба.Такви познати канали биле горно 

џумајскиот,разловечкиот,делчевскиот,виничкиот како и штипскиот како главен центар. 

Гоце Делчев покажал голема ангажираност не само во Штип,туку во сите други места каде 

престојувал за извршување на некоја задача. При секоја посета на поблиските и подалечни 

настани,тој успевал да ја прошири мрежата на Организацијата. Еден од најверните 

соработници на Делчев во Штип, бил војводата Мише Развигоров. Тие заедно ќе бидат 

најистакнати членови,инструктори и организатори за омасовувањето на членството во 

Штип и Штипско. Зачленувањето во Организацијата одела по однапред утврдени правила. 

Најсвечен чин бил положувањето на заклетвата кон целите на Организацијата како и 

целосна посветеност на револуционерното дело.  

Гоце во една прилика и самот изјавил „Штип беше моето големо училиште на револуцијата.  

                                                           
4 Славејко Арсов роден е во Штип 1878.Истакнат македонски револуционер и ресенски војвода за време на 

Илинденскиот период.Учесник на Смилевскиот Конгрес. Во борба со турските чети загинува во месноста 

Лингура 1904 година. 
5 Манол Пндевски,Крсте Битовски и др,Гоце Делчев-Прилози за ликот и револуционерната дејност 

(Штип,1986) 
6 Проф.д-р Виолета Ачковска,Гоце Делчев помеѓу минатото и сегашноста ( Скопје,2020) 



Првиот курир на Гоце Делчев бил Доне Стојанов познат како Донче Штипјанчето7. Тој 

требало да пренесе бомби во вреќи со ориз за Битола,носејќи писмо од Делчев.Писмото што 

го носел не паднало во рацете на полицијата бидејќи Доне го искинал. Доневата провала 

можела да заврши со катастрофални последици за битолскиот и штипски регион ако тој 

пред битолската полиција ако тој не се држел како вистински херој. Според зборовите на 

Х.Полјански познат истражувач на Делчев за овој случај ќе истакне:“ во средината на април 

1896 година се случи еден настан кој довел до откривање на илегален пренос на бомби од 

Штип до Битола при што бил фатен Доне Стојанов. Во врска со оваа афера било фрлено 

сомневање на Гоце Делчев и тој бил затворен во мај 1896 година и одведен во озогласениот 

затвор Куршумлиан од каде бил пуштен со кауција да не се занимава со дејност и да не се 

врати во Штип.“8 

Специфичните услови во потполност создале можност да ја развие својата разновидна 

дејност,бидејќи тој и неговата храбра генерација произлегувале од стремежите на широките 

народни маси. Тоа го обви неговото име со ореол на легенда. Неговите оптимистички и 

визионерски погледи трајни биле свртени кон иднината.  

Гоце не дочека да ги види плодовите на својата револуционерна активност.На 31-на 

годишна возраст се сима од животот и историската сцена, без друго најдинамичната 

личност на македонското револуционерно,национално,ослободително движење во 

виорниот пред илинденски период кој остави неизбришливи траги во поновата македонска 

историја. 

 Смртта на Гоце Делчев болно одекна и кај Штипјани. Тешко било сознанието дека никогаш 

повеќе нема да го видат во штипското училиште,низ штипските сокаци и на состаноците со 

своите исто мисленици.Не помалу од другите за неговата смрт жалеле и неговите ученици.  

Најголема потврда и благодарност за неизбришливиот траг што го остави на македонскиот 

народ се многубројните легенди,анегноти,народни и уметнички песни, приказни во ко јсе 

глорифицира неговата личност и тага за прераната згасната младост.  

Својата иднина и иднината на својот народ, ја замислувал како поле за културен натпревар 

помеѓу народите,која никогаш не била толку актуелна и неопходна што е темелник на 

цивилизациската култура и влезна виза на народите во неа.Со своите универзални визии 

кои и денес се наша современа реалност,Делчев се вбројува во големите европски 

хуманисти на сите времиња. 

 

 

 

 

 

 

 

 

 

 

 

                                                           
7 Роден во 1867 година во село Ерџелија Штипско,починал на 1931 година во Ќустендил,Бугарија.Тој ќе 

стане симбол на храброст и непокор и јунаштво. Битолчани неговата заслуга ќе ја искажат во познатата 

антологиска песна Калеш Дончо. 
8 Христо Андонов Полјански, Гоце Делчев и неговото време( Скопје,1972) 

